L-Importanza tal-Isla
waqt I-Assedju I-Kbir tal-1565

Din is-sena bhalma jaf
kulhadd jahbat ghelug il-
450 sena minn mindu Malta

ghaddiet mill-invazjoni tal-
Assedju 1-Kbir. Proprju nhar
it-8 ta’ Settembru, Jum it-
Twelid tal-Vergni Ommna
Marija  Santissima, jahbat

I-anniversarju tar-rebha l-kbira
li Malta ghamlet fuq l-Imperu
Ottoman.

Din ir-rebha importanti hija
wahda ta’ valur storiku u li
kienet ta’ zvolta fil-perkors tal-istorja. Kieku 1-Assedju
ntilef u Malta waqghet taht il-hakma tal-Imperu
Ottoman, l-istorja tal-Ewropa kollha kienet tichu xejra
differenti minn kif nafuha llum. F’dak iz-zmien, I-IZlam
kien gieghed jaghfas fuq 1-Ewropa minn naha ta’ fuq billi
pprova jinvadi lil Vjenna u minn naha tal-Mediterran
kien gieghed jipprova jichu lil Malta. Kieku dan sehh,
minn Malta kien jagbez fuq Sqallija biex jibqa’ tielgha
lejn Ruma li kienet il-qalba tal-Ewropa Nisranija, li dak
iz-zmien kienet immexxija mill-Imperatur Karlu V ta’
Spanja.

— Dan kollu 1-Gran
Mastru Jean de la Valette
kien jafu u ghalhekk
b’wicéu minn quddiem
talab l-ghajnuna tas-
slaten Ewropej u tal-
Papa. Ghalkemm dawn
tal-ahhar kienu jafu b’din
is-sitwazzjoni, l-ghajnuna
ma kinitx dik mixtieqa.
Ghalhekk Malta kella
tibbaza d-difiza taghha
fuq il-forzi tal-Kavallieri
u tal-poplu Malti. II-
qawwa tas-swar tal-Birgu

II-Gran Mastru
Jean Parisot de La Valette

u 1-Isla kellhom jaghmlu tajjeb
biex izommu l-avvanz tal-
Imperu Ottoman lejn [-Ewropa.
Il-preparamenti ghal dan
1-Assedju kienu ilhom li bdew.
II-Kavallieri kienu jafu li t-Torok
kienu geghdin jiskandaljaw is-
sahha taghhom f’Malta. Hekk
sar meta fl-1551, attakkaw il-
belt tal-Imdina u wara harbtu
lii Ghawdex. Dakinhar kienu
hadu wkoll il-belt ta” Tripli, li
sa dak iz-zmien kienet f’idejn
1-Ordni ta’ San Gwann. Dawn il-manuvri komplew sahhu
s-suspett li I-Ordni kellu; 1i I-Imperu Ottoman kien gieghed
jikkunsidra 1i jaghti kolp kbir lil Malta biex jiftah it-triqg
lejn 1-Ewropa. Wara t-tbezbiza li 1-Ordni ha meta tharbat
Ghawdex, il-Kavallieri bdew jahsbu bis-serjeta biex ghall-
inqas l-inhawi tal-Port il-Kbir ikunu fortifikati kif suppost
biex jilqaw ghall-kolp li kien gieghed jigi ppjanat. II-Birgu
kien diga gie fortifikat imma dan ma kienx bizzejjed.
Hekk naraw li sena wara, fi Zmien il-Gran Mastru
D’Homedes, inbena [-Forti Sant’lermu fil-ponta tal-

Il-fortifikazzjonijiet fl-inhawi tal-Port il-Kbir




II-Gran Mastru Juan D'Homedes
(1536 - 1553)

Gholja Xiberras, biex tiddefendi d-dahliet tal-Port il-
Kbir u 1-Port ta’ Marsamxett. Inbena wkoll il-Forti San
Mikiel fuq 1-Gholja ta’ San Giljan li llum hija I-belt tal-
Isla.

Is-successur tal-Gran Mastru D’Homedes kien il-
Fran¢iz Claude de la Sengle, li mill-bidu hass 1i jekk isir
attakk fuq il-Birgu u fuq 1-Gholja ta’ San Giljan kien ser
ikun ta’ minac¢a kbir ghall-Birgu. Haga ohra li 1-Gran
Mastru La Senglé kien qieghed jinkwieta fugha kien
il-fatt 1i jekk isehh l-assedju li jidher 1i kien imminenti,
il-popolazzjoni ma kellhiex post bizzejjed fejn tistkenn
wara s-swar. L-Imdina u 1-Birgu ma kinux bizzejjed
biex jilgghu ghall-attakk u fl-istess hin joffru kenn ghall-
popolazzjoni kollha tal-gzira ta’ Malta. Ghalhekk kien
mehtieg post fejn seta’ jilga’ lill-poplu u fl-istess hin
joffri aktar difiza lill-Birgu. Tfasslu l-pjanti tas-swar li
kienu jibdew mix-xatt fejn il-Macina, jagsmu ghal taht
il-Forti San Mikiel u jduru sal-Ponta tal-Isla. Il-pjanta
taghhom saret mill-arkitett Nicolo Bellavanti u saru
b’dan il-mod biex jekk din il-belt fortizza kellha taqa’
f’idejn l-ghadu, is-swar taghha ma setghux jintuzaw
kontra 1-Birgu u Sant’ Anglu. Meta nbnew dawn is-swar
gawwija, in-nies ma damitx ma thajret u bdiet tersaq biex
tghammar £’din il-belt gdida. II-Gran Mastru bena wkoll
zewg imtiehen tar-rih biex jaqdu lir-residenti tal-Isla. Il-
gebel li beda jingata’ mill-foss inghata lilhom biex bih
jinbnew id-djar. Meta 1-Gran Mastru nduna li x-xoghol
kien miexi bil-mod ordna li l-qtugh tal-gebel jibda jsir
bin- ‘newba‘ dak li llum insejhulu ‘shift’. Hekk meta fit-
18 ta’ Mejju 1565, waslet il-flotta Torka, sabet il-bokka
tal-portijiet mghassa sew minn Sant’lermu. Il-qalba tal-
port kienet b’sahhitha bizzejjed bil-Forti Sant’ Anglu, u
1-Birgu kellu min-naha s-swar tieghu jiddefenduh u fuq
ix-xaqliba l-ohra tad-Dahla tax-Xwieni kellu lill-Isla u
1-Forti San Mikiel li kienu lesti armati sa snienhom ghat-
tagbida.

ll-Gran Mastru Claude de La Senglé
(1553 -1557)

Meta fit-23 ta’ Gunju, it-Torok
irnexxilhom jirbhu I-Forti Sant’lermu,
l-attenzjoni kollha tal-Assedju daret fuq
il-Birgu u 1-Isla. Dawn kienu imdawra bit-
truncieri li haffru t-Torok fuq 1-Gholjiet
ta’ Xiberras, Kordin, Santa Margerita, is-
Salvatur u Bighi. Barra minn hekk, 1-Isla
kienet attakkata wkoll minn fuq il-bahar
permezz ta’ braken li t-Torok irnexxilhom
idahhlu mill-inhawi ta’ San Maison ki
tellghuhom l-art u nizluwhom fil-Menga
tal-Marsa. Minn hemm ghabbew fughom
| hafna suldati u attakkaw l-Isla min-naha
| gewwinija tal-Port. It-tagbida kienet twila
u daqqa kienet koncentrata fuq il-Birgu
specjalment fuq il-Posta ta’ Kastilja.

L-attakk massi¢¢ fug I-Isla beda nhar
il-15 ta’ Lulju u l-Kmandant Hassan tal-
Algerija habat ghall-Isla minn fuq l-art,
filwaqt 1i 1-Kaptan Kandelissa habat ghas-swar minn
fuq il-bahar min-naha tal-Marsa. Ma’ din il-pressjoni
fuq zewg fronti, il-pjan ta’ Mustafa’ kien li jagsam bid-
dghajjes mghobbija bil-Gannizieri min-naha ta’ Xiberras,
biex jipprova jidhol fid-Dahla tax-Xwieni bejn 1-Isla u
1-Birgu.

Izda 1-Gran Mastru La Valette kien haseb ghal din
I-eventwalita u ghalhekk kien ghalaq din id-dahla
b’katina hoxna. Barra minn hekk, kif dawn id-dghajjes
resqu vicin, fethet in-nar fughom il-Batterija ta’ Guiral
u minkejja li l-attakk fuq l-Isla kien minn tliet bnadi, ir-
rebha giet fuq in-naha tal-Insara. Din ir-rebha kompliet
iddemoralizzat lit-Torok li kienu jafu 1i kien beda dichel
iz-zmien u kienet difficli hafna biex sa Settembru
jirnexxilhom jirbhu.

Hekk kif zvolgew l-affarijiet kulhadd jaf u ghalhekk
meta fis-7 ta’ Settembru waslet I-ghajnuna tant mistennija
minn Sqalija, I-ghada fit-8 ta’ Settembru 1565, it-Torok
¢edew u harbu minghajr biss ma affrontaw 1-ghajnuna li
kienet waslet. I1-Maltin u 1-Kavallieri li kienu fil-Birgu
u l-Isla ma ridux jemmnu lil ghajnejhom meta sebah
filghodu u raw lit-Torok jigru kemm jifilhu lejn San
Pawl il-Bahar, jitghabbew fuq I-igfna taghhom u jsalpaw
lura lejn pajjizhom. Ir-rebha kienet kbira u kulhadd kien
jagbel 1i din ir-rebha saret bl-inter¢essjoni ta’ Ommna
Marija Santissima nhar il-festa tat-Twelid taghHa.

II-Gran Mastru La Valette rc¢ieva l-awguri minn
madwar I-Ewropa kollha u halef li jibni Belt gdida biex
tkun simbolu tar-rebha tal-Assedju. Izda La Vallette
ma waqafx biss fuq il-bini tal-Belt gdida izda tal-isem
ta’ Citta Vittoriosa lill-Birgu u Citta Invicta lill-Isla.
Konsegwenza ta’ dan kollu, il-knisja parrokkjali li
kellha tinbena ftit wara biex isservi lill-poplu tal-Isla
giet iddedikata lit-Twelid tal-Madonna, biex tibqa’ ghal
dejjem monument haj tas-sehem importanti li kellha

1-Belt tal-Isla fir-rebha tal-Assedju 1-Kbir.



